
CUTUBKA 1*4?
QODOBBO GUUD
Qodobka 13
Magaca Sharciga

Sharcigani waxaa lagu magacaabaa "Shatrciga Dhisidda Hay’adda Daawada iyo
Agabka Caafimaadka Soomaaliya" (Somali Medicine and Health Products
Authority Act) waana sharci si joogto ah u maamulo, nidaamiyo daawada iyo
agabka caafimaadka ee laga helo dalka Soomaaliya.

Qodobka 2*¢
Eray Bixin

1. Baakadeyn/Weelayn (Container): waxaa loola jeedaa nidaamka lagu
galaynayo daawada, iyo agabka caafimaadka si loogu keydiyo, loogu daabulo
ama loogu qaado, looguna iibiyo iyadoo aan waxyeelo soo gaarin daawada,
ama agabka caafimaadka, laguna caddaynayo korkiisa xogta lagama

maarmaanka ah ee ku saabsan waxa kujira weelkaas.

2. Been Abuur (falsified): waxaa loola jeedaa daawada iyo agabka caafimaadka
oo si ulakac ah asalkeedii looga been sheegay sida magaca, baakadda, sumadda
iyo warshadda daawada soo sameysay.

3. Tayada Daawada: waxaa loola jeedaa in la hubo waxtarka iyo waxyeelo
la'aanta iyo wax ku oolka daawada iyo agabka caafimaadka.

4. Tijaabada Daawada (clinical trial): waxaa loola jeedaa tijaabada daawada
iyo agabka caafimaadka ayadoo lagu tijaabinayo noolaha, lagana rabo in la
ogaado waxtarka iyo waxyeelada xun ay ku yeelan karaan, iyo sida ay ula
falgalayaan jirka noolaha.

5. Xirfadlayaasha Caafimaadka (Health Professional): waxaa loola jeedaa
cid kasta ee baratay mid ka mid ah maadooyinka xariirka la leh caafimaadka
haystana ruqgsad cadaynaysa xirfaddiisa aqooneed.

6. Daawada (Medicines): waxaa loola jeedaa walax ama isku-dar walxo
kiimiko, dabiici, nool (biological), ama isku-dhaf ah oo loo isticmaalo in lagu




Daawooyinka iyo Agabka Caafimaadka (Health Products and
Technologies): waxaa loola jeedaa, sharcigan dhexdiisa, daawooyinka,
daawooyinka bayoolojiga, qalabka caatimaadka, daawooyinka dhireedka,
cuntada daawaysan, walxaha caafimaadka saameeya (sida tubaakada, qaadka,
shiishada iyo noocyada kala duwan ee tubaakada), iyo agabka la isku qurxiyo
- kuwa daawayn leh iyo kuwa aan daawayn lahayn - kuwaas oo
dhammaantood lagu nidaaminayo ama lagu xakameynayo iyadoo la raacayo
sharcigan iyo xeernidaamiyeyaashiisa.

Daawooyinka Baayoolojiga (Biologicals): waxaa loola jeedaa tallaalka,
dhiigga, qeybaha dhiigga iyo dhammaan daawooyinka kuwa laga sameeyo
tiknoolojiyad ahaan baayoloji (recombinanta DNA technology, gene therapy,
somatic cells and Tissue etc).

Daawo Dhireed (Herbal Medicines): waxaa loola jeedaa daawo laga
sameeyo dhir ama gaybo ka mid ah dhirta (sida caleenta, jiridda, miraha,
geedaha, ama xididdada), taas oo loo isticmaalo in lagu daaweeyo, looga
hortago, ama lagu yareeyo calaamadaha cudur ee ku dhaca bini’aadamka.

10. Daawooyinka La Xakameeyo (Controlled Substance): waxaa loola jeedaa

daawo ama kiimiko ah oo ay dawladdu sharci ahaan xakameyso sababtoo ah
waxay saameyn ku leedahay habdhiska neerfaha, waxayna yeelan kartaa halis
qabatin ama isticmaal khaldan waxaana ka mid ah (Narcotic drugs,
Psychotropic substances and Precursors).

.Daawada Maanka Doorisa (Narcotic Drugs): waa walax dabiici ah ama

kiimiko oo saameeya nidaamka dhexe ee neerfaha (CNS), loona isticmaalo
yareynta xanuunka ama hurdo gelinta, balse leh halis ku saabsan qabatinka iyo
isticmaal xad-dhaaf ah. Waxay ka mid yihiin daawooyinka la xakameeyo ee ku
tixan Jadwalka Maandootiyeyaasha ee Heshiiska Caalamiga ah ee 1961.

12.Daawooyinka Maskaxda Saameeya (Psychotropic Agents): waa walxo

kitmiko ama dabiici ah oo saameeya nidaamka dhexe ee neerfaha (CNS),
iyagoo beddela maskaxda, niyadda, fikirka ama dabeecadda bini’aadamka,

waxaana lagu daraa jadwalka maandooriyeyaasha ee caalamiga ah.

tayo ay sheegatay shirkadc
caalimiga ah ee loogu talag




14.Daawo-yaqaan (Pharmacist): waxaa loola jeedaa cid kasta oo si
dhammeystiran u baratay cilmiga daawada (Pharmacy), haysatana shahaado
jaamacaadeed (Bachelor) isla markaana leh rugsad caddeyneysa xirfaddiisa.

15.Soo-celinta Daawada (Recall): waxaa loola jeedaa hab nidaamsan oo lagu
joojinayo ama lagu soo celinayo daawada iyo agabka caatimaadka oo suuqa
ku jirta, taas oo laga helay cillad ama halis caafimaad, ama aan waafagsanayn
shuruudaha tayada, badqabka, ama waxtarka daawada iyo agabka caafimaadka
laga rabay.

16. Waxyeelo La’aanta Daawada (Safety of Drug): waxaa loola jeedaa
daawada 1yo agabka caafimaadka in aysan waxyeelo khatar ah ama halis ku ah
caafimaadka aadanaha oo ay ka dhalato isticmaalkeeda.

17. Keydinta Daawada (Storages of Health Products): waxaa loola jeedaa ku
keydinta daawada 1yo agabka caafimaadka goob ku habboon sida baqaar lagu
keydiyo ama farmashiye.

18.Saraakiisha Fatashaada (Inspectors): waxaa loola jeedaa shaqaale ka tirsan
Hay’adda oo qoraal oggolaansho iyo mid awood siin ka haysta hay’adda, si ay
u gutaan waajibaadkooda shaqo, una dabaqaan Qodobka 24*¢ ee Sharciga
Dhisidda Hay’adda Daawada iyo Agabka Caafimaadka Soomaaliya.

19.Soo dajin (Import): waxaa loola jeedaa daawada iyo agabka caafimaadka oo
dalka dibaddiisa laga keeno.

20.Sheybaarka Daawada (Drug Laboratory): waxaa loola jeedaa xarun ama
goob si gaar ah loogu qalabeeyey lana rugsadeeyey oo lagu sameeyo
baaritaanka, falanqaynta, iyo xaqiijinta tayada daawooyinka iyo agabka
caafimaadka, si loo hubiyo inay buuxiyaan shuruudaha tayada, badbaadada,
iyo waxtarka ee lagu dejiyey xeerarka iyo tilmaamaha hay’adda nidaamisa.

21.Shirkadda Daawada (Entity): waxaa loola jeedaa shirkadaha ka ganacsada
ama sameeya daawada iyo agabka caafimaadka ee u baahan oggolaansho suuq

keenis ama rugsad ganacsi.

22.Cuntada daawaysan (Food Suppliments): waxaa loola jeedaa cuntada

daawaysan ee loogu talagay in lagu kotrdhiyo cunnada caadiga ah, 1yadoo la
_ euERML ”

23.Ganaax (Penalty): waxaa loola jeedaa ciqaab lacageed ama sharciyeed oo
lagu soo rogo qof ama hay’ad ku xad-gudba shuruucda iyo xeet-
nidaamiyeyaasha.

24. Golaha (Board): waxaa loola jeedaa Golaha Hay’adda Daawada iyo Agabka
Caafimaadka Soomaaliya.

25. Qalabka Caafimaadka (Medical Devices): waxaa loola jeedaa qalab kasta,
mashiin, agab, alaab, software, ama walxo kale oo soo saaraha ugu talagalay
in lagu isticmaalo keligood ama si wadajir ah ujeeddooyin sida: ogaan, ka
hortag, kormeer, daaweyn, ama yateynta cudur, dhaawac, ama naafo ee
bini’aadamka, iyadoo aan fal-celin daawo ah, difaac ama hab-metabolic ah loo
adeegsan.

26.Qaybiye Daawada (Distributor): waxaa loola jeedaa qof, shirkad, ama
hay’ad ka shaqgeysa qaybinta iyo kaydinta daawooyinka iyo alaabooyinka
caafimaadka iyadoo raacaysa shuruudaha nidaaminta, laakiin aan soo saatin
alaabta.

27.La-socodka Badqabka Daawada iyo Agabka Caafimaadka
(Pharmacovigilance): waxaa loola jeedaa cilmi iyo hawlo la xitiira
ogaanshaha, giimeynta, fahamka, iyo ka hortagga waxyeellada ka dhalata
daawooyinka ama dhibaatooyin kale oo la xitiira isticmaalka daawada iyo
agabka caafimaadka.

28. Kormeeridda Goobaha (Inspection of Premises): daawada waxaa loola
jeedaa in la kormeero lana fiir-fiiriyo goobaha lagu iibiyo, lagu keydiyo
daawada iyo agabka caafimaadka in ay tahay sidii laga rabay.

29.La Socoshada Daawada Suuqa Taala (Post Marketing Surveillance):
waxaa loola jeedaa la socoshada, kormeeridda daawada iyo agabka
caafimaadka ee suuga yaala ee horey loo siiyay oggolaashaha suuq keenista,
taas 0o ujeeddadu tahay in la ogaado, giimeeyo, fahmo, oo laga hortago
waxyeelo ama dhibaatooyin tayada ah ee ka dhasha isticmaalka dhabta ah, si
loo hubiyo badqabka, waxtarka, iyo tayada daawada iyo agabka caafimaadka.

30. Lambarka Dufcadda (Batch Number): waxaa loola jeedaa aqoonsi gaar ah

0o loo qoondeeyey tirada gaarka ah ee daawada iyo
shirkadda ama warshadda 1 ysay




31.Maareeye: waxaa loola jeedaa Maareeyaha Guud ee Hay’adda Daawada iyo
Agabka Caafimaadka Soomaaliya.

32.Muunad (Sample): waxaa loola jeedaa geyb laga soo gaaday daawada,
daawooyinka baayoolojiga, qalabka caafimaadka, badqabka, daawo dhireedka
iyo agabka la isku qurxiyo ee la rabo in la baaro, matali kara guud ahaan
daawada, daawooyinka baayoolojiga, qalabka caafimaadka, badqabka, aawo
dhireeda iyo agabka la isku qurxiyo ee laga soo qaaday.

33.Noolaha: waxaa sharcigaan dhaxdiisa loola jeedaa bani’aadamka iyo xoolaha.

34.Walxaha Caafimaadka Saameeya: waxaa loola jeedaa qaadka, tubaakada,
iyo noocyada kala duwan ee tubaakada sida sigaarka, shiishadda.

35.Waxyeelada Xun (Adverse Effect): waxaa loola jeedaa waxyeelada aan loo
baahneyn ee ka dhalata isticmaalka daawada, daawooyinka baayoolojiga,
qalabka caafimaadka, badqabka, daawo dhireeda iyo agabka la isku qurxiyo.

36. Warshadda (Manufacturer): waxaa loola jeedaa warshadaha gudaha dalka
ama dibaddiisa ku yaala ee sameeya daawada, daawooyinka baayoolojiga,
qalabka caafimaadka, badqabka, daawo dhiteeda iyo agabka la isku qurxiyo.

37.Wasiitka (Minister): Wasiitka Wasaaradda Caafimaadka iyo Daryeelka
Bulshada ee Dowladda Federaalka Soomaaliya.

38.Habka Wanaagsan ee Daawo Sameynta (Good Manufacturing
Practice): waxaa loola jeedaa nidaam ka kooban mabaadi’, habraacyo, iyo
heerar lagu hubinayo in daawada iyo agabka caafimaadka si joogto ah loo
sameeyo, hubiyo, loona xakameeyo si ay u buuxiyaan heerarka tayada ee ku

habboon isticmaalka loogu talagalay.

39.Hay’adda (Authority): waxaa loola jeedaa Hay’adda Daawada iyo Agabka
Caafimaadka Soomaaliya (Somali Medicine and Health Products Authority).

40.Madaxbanaannida Hay’ad (Autonomous Authority): waxaa loola jeedaa
hay’ad sharci ah oo awood buuxda u leh go’aan maamul, maaliyadeed, iyo
fulinta waajibaadkeeda.

41.Agabka La Isku Qurxiyo (Cosmetics):
noocyadiisa kala duwan ee

jitka oo ah kuwa daaweysat




42.Oggolaanshaha Suuqa (Market Authorization): waxaa loola jeeda
oggolaansho rasmi ah oo ay siiso hay’adda, taas oo u oggolaanaysa daawada
iyo agabka caafimaadka in si sharci ah loogu sameeyo, soo dejiyo, qaybiyo,
ama lagu iibiyo dalka.

Qodobka 3**
Ujeeddooyinka Sharcigan

Ujeeddooyinka sharcigan waa;

1. Asaasidda Hay’adda Daawada iyo Agabka Caafimaadka Soomaaliya (Somalia
Medicine and Health Products Authority( SOMHPA).

2. Hubinta, ilaalinta, nidaaminta iyo xakameynta tayada, badqabka, waxtarka,
helitaanka daawada, daawooyinka baayoolojiga, qalabka caafimaadka, daawo
dhireeda, walxaha caafimaadka saameeya iyo agabka la isku qurxiyo.

3. Xagqiijinta, dabagalka goobaha lagu sameeyo, kaydiyo iyo iibiyo daawada iyo
agabka caatimaadka.

4. Dhiirigelinta ganacsatada soomaaliyeed inay furaan shitkado sameeya daawo
tayo leh si waafaqsan heerka caalamiga ah ee samaynta daawada.

5. Samaynta wacyigelinta bulshada ee ku saabsan ka-hortagga ganacsiga shatci-
darrada ah, qorista aan waafagsanayn habraacyada caafimaadka, iyo si xun u
isticmaalka daawada iyo agabka caafimaadka, si loo yareeyo halista caafimaad
iyo waxyeellada bulshada.

Qodobka 4*4
Baaxadda Sharciga

Sharcigani wuxuu ka shaqeynayaa Dalka Jamhuuriyadda Federaalka Soomaaliya
(JFS), waxaana lagu dhaqayaa oo uu khuseeyaa:

1. Dhammaan daawooyinka loo isticmaalo noolaha.

2. Dhammaan daawooyinka baayoolojiga loo isticmaalo noolaha.
3. Dhammaan qalabka caafimaadka loo isticmaalo noolaha.

4. Daawo dhireedka loo istirmasla nanlaha

5. Agabka aadanaha uu u is




6. Cuntada daawaysan (Food Supplements).

7. Xakameynta waxkasta oo saamayn ku yeelan kara caafimaadka guud dadka

(sida qaadka, tubaakada, noocyada kala duwan ee tubaakada: sigaarka,
shiishadda).

CUTUBKA 24P
DHISIDDA, AWOODAHA IYO MAAMULKA HAY'ADDA
DAAWADA IYO AGABKA CAAFIMAADKA SOOMAALIYA
Qodobka 51
Dhisidda Hay’adda

—

. Waxaa sharcigan lagu dhisayaa Hay’ad, taas oo loogu yeerayo “Hay’adda
Daawada iyo Agabka Caafimaadka Soomaaliya” kana hawlgalaysa dalka
Jamhuuriyadda Federaalka Soomaaliya (JES), afka galaadna loogu yeero
“Somalia Medicine and Health Products Authority - (SoMHPA)”.

2. Hay’addu waxay si madax-bannaan u gudanaysaa (autonomous)
shaqadeeda waxayna leedahay shaqsiyad qaanuuneed, iyo awoodo
maamul 0o ay go’aan uga gaarayso waajibaadkeeda si waafagsan sharcigan,
iyadoo hoos timaadda Wasaaradda Caafimaadka iyo Daryeelka Bulshada
ee JES.

o

Xarunta Dhexe ee Hay’addu waa magaalo madaxda dalka ee Mugdisho.

4. Hay’addu waxay xafiisyo ku yeelanaysaa magaalo madaxeedyada Dowlad
Goboleedyada Xubnaha ka ah Dowladda Federaalka Soomaaliya iyo
gobolkii loo arko inuu muhiim u yahay.

1

Hay’adda Daawada iyo Agabka Caafimaadka Soomaaliya waxay leedahay
sumad u gaar ah iyo shagsiyad qaanuuneed, taasoo u oggolaaneysa in ay
dacweeyso ama lagu dacweeyo magaceeda, iyadoo la raacayo habraaca

sharciga ee dacwadaha iyo difaaca hay’adaha dowladda.

Qodobka 6**¢
Awoodaha Hay’adda

Iyadoo la raacayo ujeeddooyinka uu tilmaamayo Qodobka 3™ ee sharcigan,

1. Oggolaanshaha suuqg-ge |
Authorization): Hay’add

ditwaangeliso, oggolaato, hakiso ama kala laabato oggolaanshaha suug-
keenista daawada iyo agabka caafimaadka oo lagu suuq-geynayo Soomaaliya,
isla markaana ay maamusho diiwaanka rasmiga ah ee daawada iyo agabka
caafimaadka la oggolaaday.

Rugsad-siinta goobaha lagu sameeyo, iibiyo iyo lagu kaydiyo
(Licensing Establishment): Hay’addu waxay awood u leedahay in ay
rugsad siiso, cusboonaysiiso, hakiso ama kala laabato goobaha ku hawlan
daawada iyo agabka caafimaadka, sida warshadaha sameeya daawada, soo-
dejiyeyaasha, dhoofiyeyaasha, jumladlayda (wholesellers), qaybiyeyaasha
(distributors) iyo tafaariigleyda (farmashiyeyaasha), kuwa danta guud iyo kuwa
gaarka loo leeyahayba.

. Fatashaada iyo Dhaqgangelinta Sharciga (Inspection and

Enforcement): Hay’addu waxay awood u leedahay in ay fuliso kormeer
joogto ah oo ku saabsan dhammaan goobaha iyo xarumaha la xiriira daawada
iyo agabka caafimaadka, si loo xaqiijiyo u hoggaansanaanta habka samaynta
(Good Manufucturing Practice), habka kaydinta wanaagsan (Good Storage
Practice), iyo habka qaybinta wanaagsan (Good Distribution Practice) ee
daawada iyo agabka caafimaadka, sidoo kale, Hay’addu waxay awood u
leedahay in ay baaritaan ku samayso jebinta shatrcigan iyo xeer-
nidaamiyeyaashiisa, isla markaana ay qaaddo tallaabo shatciga waafagsan si
loo xaqfijiyo fulinta iyo dhaqangelinta waajibaadkeeda.

Kormeerka Suuqa iyo Xakamaynta Tayada (Market Surveillance and
Control): Hay’addu waa in ay samayso dabagalka iyo giimeynta daawada iyo
agabka caafimaadka suuqa taalo, iyadoo qaadaysa muunad lagu tijaabinayo
shaybaar, isla markaana ay qaadayso tallaabooyin sharci ah oo ay ku jiraan dib
suuq uga saatis (recall), joojin ama burburin (disposal) daawada aan tayo
lahayn ama been-abuur ah.

Ilaalinta Badqabka Daawada (Pharmacovigillance): Hay’addu waxay
awood u leedahay in ay dhisto, ayna maamusho nidaam qaran oo lagu
ilaalinayo, uruurinta xogta khatar la’aanta ama badqabka daawada iyo agabka
caafimaadka, in ay falanqeyso, wacyigeliso, kadibna maareyso warbixinnada la
xiriira waxyeellada ka dhalata isticmaalka daawada iyo tallaalka. Sidoo kale,

waa in shirkadaha sameeya daawada lagu waajibiyaa in_ay_ ay’adda la
o b 4 ~eDh SAALC
wadaagaan warbixinnadaas, 1da caafigbaadkaive’

guud ahaan lagu dhiirrigeliy volunlsy



Hay’adda xogta waxyeellada daawada iyo agabka caafimaadka.

6. Maamulka Tijaabooyinka Caafimaad (Clinical Trial Oversight):
Hay’addu waxay awood u leedahay in ay nidaamiso, oggolaato oo ay
kormeerto tijaabooyinka caafimaad ee lagu sameeyo dalka si loo hubiyo

waafagsanaanta heerarka wanaagsan ee daawaynta (GCP) iyo anshaxa

caafimaad.

7. Shaybaarka Hubinta Tayada (Testing): Hay’addu waxay awood u
leedahay in ay dhisto ayna maamusho shaybaar garan ee lagu tijaabiyo, baaro
daawada iyo agabka caafimaadka iyadoo la raacayo shatcigaan, xeet-
nidaamiyahiisa, habraacyadiisa iyo heerarka caalamiga ah hubinta tayada
daawada.

8. Xakamaynta Xayeysiinta iyo Dhiirrigelinta (Control of Advertisement
& Promotion): Hay'addu waxay awood u leedahay in ay nidaamiso, oo ay
xakameyso xayeysiinta iyo dhiirrigelinta la xariirta daawada iyo agabka
caafimaadka si loo hubiyo in aysan marin habaabin bulshada.

9. Daawooyinka La Xakameeyo (Controled Substances): Hay’addu waa in
ay nidaamiso soo dejinta, dhoofinta, samaynta, qaybinta iyo isticmaalka
daawooyinka la xakameeyo iyadoo la raacayo shatrcigan, xeer-
nidaamiyeyaashiisa iyo heshiisyada caalamiga ah.

10.Xoojinta Nidaamka Maamulka Daawada (Strengthening Medicines
Regulatory System): Hay’addu waa in ay sii waddo horumarinta
aqoonteeda, wadashaqeynta iyo iskaashiga hay’adaha kale ee gudaha iyo
dibadda, iyo giimeynta waxqabadka hay’adda iyadoo la raacayo heerarka iyo
tilmaamaha caalamiga ah ee lagu giimeeyo hay’adaha daawada.

11.Hay’addu waxay awood u leedahay in ay qaado khidmad adeegyada ay bixiso,
una isticmaasho shaqada hay’adda intiii loo qoondeeyo.

12.Nidaaminta Walxaha Caafimaadka Saameeya: Hay’addu waxay awood u
leedahay in ay nidaamiso soo dejinta, soo saarista, qaybinta, xayeysiinta,
calaamadaynta iyo iibinta walxaha caafimaadka saameeya sida jaadka,
tubaakada iyo kuwa laga sameeyo ama la midka ah, iyadoo la raacayo xeerarka

Hay’adda Caafimaadka Ad ).

13.Diyaarinta Xeer-nidaamiyaha iyo Habraacyada: Hay’addu waa in ay
samayso xeer-nidaamiyeyaasha iyo habraacyada oo hagaya hawlaha
nidaaminta shagada iyadoo la raacayo awoodda uu sharcigan siinayo lana

raacayo heerarka caalamiga ah ee nidaaminta daawada iyo agabka
caafimaadka.

14.Hay’addu inta aysan si rasmi ah u daabicin xeer-nidaamiyeyaasha ku xusan
Farqadda 13" ee Qodobkan, waa in ay wadatashi kala sameysaa dhammaan
saamileyda uu xeer-nidaamiyuhu khuseeyo, oo ay ka mid yihiin hay’adaha
dowladda, xirfadlayaasha caafimaadka, iyo ururrada ama shitkadaha ka
ganacsada daawooyinka, si ay uga dhiibtaan talooyinkooda, una saxiixaa
Wastirka Wasaaradda Caafimaadka Jamhuuriyadda Federaalka Soomaaliya.

15.0ggolaansha Dufcadaha (Lot release) Tallaalka, Maadooyinka
Bayoolojikada iyo Kiimikada Cuftooda Wayntahay: Hay’adda waa in ay
xaqiijiso, giimeyso, oo ay oggolaato sii deynta (lot release) dufcadaha
tallaalaalka, maadooyinka bayoolojiga iyo kiimikaalka waawayn ka hor inta
aysan dalka Soomaaliya soo galin, si loo hubiyo tayadooda, waxtarkooda iyo
badqabka isticmaalkooda.

16. Xakamaynta Soo-dejinta iyo Dhoofinta: Hay’adda waxay awood u
leedahay in ay nidaamiso, oggolaato, oo ay kormeerto soo-dejinta iyo
dhoofinta daawada iyo agabka caafimaadka iyo goobaha dalka laga soo galo
iyagoo kaashanaya hay’adaha furdada si loo xaqiijiyo in ay daawadu tahay
kuwa ditwaangashanaa, oggolaansho soo dajin haysta, tayo leh, badqaba, isla
markaana waafagsan shuruucda dalka iyo heshiisyada caalamiga ah.

17.Nidaaminta iyo Xakamaynta Maadooyinka Lagu Baddalayo Caanaha
Naaska Hooyada (Breast-Milk Substitutes): Hay’addu waxay awood u
leedahay nidaaminta iyo xakamaynta soo dejinta, dhoofinta, qaybinta, suug-
geynta, iyo calaamadeynta maadooyinka lagu baddalayo caanaha naaska
hooyada iyo waxyaabaha la xitiira, iyadoo la waafajinayo Xeerka Caalamiga ah
ee Suuq-geynta Nafaqo-Badallada Caanaha Naaska iyo heerarka qaran, lana
kaashaneysa Wasaaradda Caafimaadka iyo Daryeelka Bulshada XFS, si loo
hubiyo u hogaansanaanta iyo wacyigelinta bulshada.

18.Kala-saaridda Daawada: Hay’addu waxay awood pdecgdahay in ay kala
saarto daawooyinka kuwa ¥ oo @ iabiy wa si

ah looga heli karo farmasl

lagama maarmaanka ah, waxayna soo saari doontaa habraacyada lagu hagayo
isticmaalka iyo qaybintooda si looga hottago waxyeello caafimaad oo
bulshada soo gaarta.

19.1skaashi, Ku-tiirsanaan iyo Heshiisyo: Hay’addu waxay awood u leedahay

in ay la yeelato iskaashi, ku-tiirsanaan (reliance) iyo heshiisyo shatci ah
hay’adaha daawada ee dalalka kale, ururrada caalamiga ah iyo kuwa gobolka,
si loo fududeeyo fulinta waajibaadkeeda nidaaminta (implementing core
regulatory functions), iyadoo loo marayo is-weydaatsiga macluumaadka,
aqoonsiga natiijjooyinka nidaaminta (mutual recognition) daawada ee lagu
kalsoonaan karo, iyo hirgelinta hawlaha wadajitka ah, iyadoo la ilaalinayo
madax-bannaanida iyo danta caafimaadka guud ee Soomaaliya, loona maro
habraaca heshiisyada ee dalku leeyahay.

20.So00 Saarista Digniino: Hay’addu waxay awood u leedahay in ay soo saarto

digniino la xariira xadgudubka sharcigaan iyo xeer-nidaamayeyaashiisa, lana
wadaagto hay'adaha awoodda u leh ka jawaabista xadgudubyadaas.

21.La-talinta Madaxda Sare: Hay’addu waxay kala talisaa Wasaaradda

iR ol

B od &= 4a

Caafimaadka Heer Federaal iyo Heer Dowlad Goboleed iyo Agaasinka
Gobolka Banaadir arrimaha ku saabsan maamulka, qotshaha siyaasadda
nidaaminta iyo maaraynta daawada iyo agabka caafimaadka.

Qodobka 7*¢
Qaab-dhismeedka Hay’adda

Qaab-dhismeedka hay’addu waa:

. Golaha Hay’adda (The Board Directors).

Maareeyaha Hay’adda ahna Xoghayaha Golaha.
Maareeye Ku-xigeenka Hay’adda.

Agaasime waaxeedyada Hay’adda iyo Isuduwayaasha (Cheif Regulatory
Officer)

Xafiisyada Hay’adda ee Dowlad Goboleedyada.
Shaqgaalaha kale ee Hay’adda

Guddiyada Farsamo ee Hav’adda.

Lataliyaasha Hay’adda.

Qodobka 8
Dhismaha Golaha Hay’adda

. Goluhu wuxuu ka kooban yahay sagaal (9) xubnood oo magacaabistooda

lagu saleynayey aqoon, hufnaan, karti, iyo khibrad si waafaqsan Faqradaha
3% iyo 74 ee Qodobkan.

. Dhismaha Xubnaha Golaha waa in uu ka tarjumayo:

a) Baahida loo qabo aqoontiisa iyo khibraddiisa la xariirta nidaaminta

daawada iyo agabka caafimaadka taas oo ku salaysan tixraax
cilmiyaysan.

b) Matalaad nidaamka federaalka

. Xubnaha Golaha Hay’adda waa:

a)

b)

)

d)

g

h)

Khabiir sare, wakiil ka ah Wasaaradda Caafimaadka iyo Daryeelka
Bulshada, Jamhuuriyadda Federaalka Soomaaliya

Qareen sare oo ka socda sharci yaqaannada dalka, haystana rugsadda
sharci ee dalka.

Khabiir daawayaqaan ah (Pharmacists), kana diiwaangashan Golaha
Mihnadlayaasha Caafimaadka Qaranka lehna waayo aragnimo
nidaaminta qalabka caafimaadka (1).

Dhakhtar caafimaad (Medical Doctor) oo leh waayo aragnimo dhanka
daaweynta, kana diiwaangashan Golaha Mihnadlayaasha Caafimaadka
Qaranka lehna waayo aragnimo nidaaminta qalabka caafimaadka (1).
Khabiir sare ee ku takhasusay Cilmiga Qalabka Caafimaadka
(Biomedical Engineering) ama bartay maaddada kiimistiriga kana
ditwaangashan Golaha Mihnadlayaasha Caafimaadka Qaranka lehna
waayo aragnimo nidaaminta qalabka caafimaadka (1).

Wakiil ka socda bulshada rayidka, una dooda xuquuqda bulshada
(patient rights advocate) isticmaasha daawada iyo agabka caafimaadka
D).

Hal agaasime guud oo ka socda Wasaaradaha Caafimaadka iyo
Daryeelka Bulshada ee Dowlad-goboleedyada iyo Agaasinka Maamulka
Gobolka Banaadir, sidoo kalena Golaha ku matalaya Dowlad
Goboleedyada iyo Gobolka Banaadir, jagadani waa mid la is-beddelayo

(rotational), waxaana sanadkiiba mar qgabanaya mid ka mid ah

Maamulka Gobolka Ba
Maareeyaha Hay’adda '

13



ahna Xoghayaha Guddiga.
1) Khabiir sare cilmiga daawada xoolaha wakiil ka ah Wasaaradda

Xanaanaha Xoolaha JFS lehna waayo aragnimo nidaaminta qalabka
caafimaadka (1).

. Xubnaha Golaha ee uu sharcigan tilmaamayo waxaa soo xula Wasiirka
Wasaaradda Caafimaadka iyo Daryeelka Bulshada JFS, iyadoo la
waafajinayo Faqradaha 2! iyo 3¢ iyo 7" ee Qodobkan, waxaana
xubnahaas loo soo gudbinayaa Golaha Wasiirada JFS si ay u meel-
mariyaan.

. Goluhu kulankooda ugu horreeya waxay iska dhex dooranayaan
Guddoomiye iyo Guddoomiye Ku-xigeen, iyadoo kulankaas ay goob
joogtahay ayna agaasimayso Wasaaradda Caafimaadka iyo Daryeelka
Bulshada ee Jamhuuriyadda Federaalka Soomaaliya.

. Maareeyaha Hay’adda ayaa noqonaya Xoghayaha Golaha, una qaadaya
qoraalada kulankooda.

. Xubnaha Golaha waa in ay ahaadaan muwaadiniin Soomaaliyeed, oo aan
lahayn dano is diidan (conflict of interest) oo ka hor imaanaya shaqada
hay’adda, kuna shaqaynayaan kartidooda iyo aqoontooda shagsiyadeed,
kumana matalaan Golaha aragtida hay'adahii ay ka tirsanaayeen, si hufan
loogu adeego bulshada Soomaaliyeed.

Qodobka 9
Waajibaadka Golaha

Waajibaadka Golaha Hay’addu waxaa ka mid ah:

1. Goluhu wuxuu sameeyaa shaxda siyaasadaha iyo qorsheyaasha hay’adda
iyagoo ku salaynaya hababka caalamiga ah, kuwa gobolka iyo kan dalkaba
asagoo la tashanayo Wasaaradda Caafimaadka iyo Daryeelka Bulshada ee
Dowladda Soomaaliya.

. Goluhu si uu u hubiyo maamul wanaagga iyo isla-xisaabtanka hay’adda,

wuxuu kormeeraa hirgelinta shaqada iyo waxqabadka Hay’adda.

Hay'adda.

4. Goluhu wuxuu soo diyaarinayaa Xeer-nidaamiyeyaasha loo baahanyahay
ee khuseeya hawlaha hay’adda si waafagsan shatcigan, waxuuna u soo
gudbinayaa Wasiirka Wasaaradda Caafimaadka iyo Daryeelka Bulshada

JES si uu u saxiixo.

5. Kormeerista tyo qiimeynta dhammaan hawlaha iyo waaxyaha Hay’adda, si
loo hubiyo waafagsanaanta qorshayaasha, siyaasadaha iyo waajibaadka sharci
ee lagu dejiyay sharcigan.

6. Gudashada shaqooyinka kale ee waafagsan mabaadi’da shatcigan iyo xeet-
nidaamiyeyaasha ka dhasha, ama kuwa loogu igmado sharci kale, si
waafagsan qodobbada iyo ujeeddooyinka sharcigan.

7. Goluhu, waa in uu warbixinta Hay’adda siiyaa Wasiirka Wasaaradda
Caafimaadka Federaalka iyo Wasaaradaha Caafimaadka ee Xubnaha ka ah
Dowladda Federaalka Soomaaliya isagoo u marsiinaya Wasiirka.

8. Golaha Hay’adda wuxuu leeyahay awood uu ku magacaabo xubno khubaro
ah oo ka talo bixiya arrimaha ay ka shirayaan, kuwaas oo lagu casuumayo
kulamada Golaha marka loo baahdo, balse aan cod go’aan-qaadasho ku
lahayn kulanka.

9. Go’aannada ka soo baxa shirka golaha waxaa saxiixaya Guddoomiyaha
Golaha ee hay’adda ama Guddoomiye Ku-xigeenka, haddii uu
Guddoomiyuhu maqan yahay.

Qodobka 1024
Gunnada Xubnaha Golaha

Xubnaha Golaha malahan mushaaar, marka laga reebo gunno ku saleysan
qabashada hawlaha hay’adda oo loo yagaano “gunno-hawleed” oo la
sitnayo marka ay xubnuhu kulamada Golaha ka geybgalayaan. Gunnadaas
waxaa lagu qeexayaa Xeer-hoosaad ay Hay’addu soo saari doonto.

Qodobka 112
Kulamada Golaha

1. Goluhu waxaa uu yeelan karaa fadhi caadi ah oo laba jeer sanadkii ah iyo

mid aan caadi ahayn.

2. Hay’adda ayaa Xeer-hoosa




N

N

Qodobka 124
Mudda Xileedka Golaha Hay’adda

Muddada xil haynta Golaha Hay’adda waa shan (5) sano, waana la soo

magacaabi karaa mar kale,

Qodobka 134
Sababaha Xubinnimada Golaha Hay’adda Lagu Waayi Karo

Sababaha xilka lagu waayi karo waa:

. Is-casilaad uu u soo gudbiyo, Guddoomiyaha ka agbalo,

Caatimaad-darro keeni karto in uu gudan waayo waajibaadkiisa, taas oo uu
caddeeyay dhakhtar khibrad u leh,

In ay geeri ku timaado,

Ku xadgudub Sharcigan, Xeer-nidaamiyeyaashiisa, Xeer-hoosaadyada
Hay’adda iyo shuruucda kale ee dalka.

Qodobka 14
Awoodaha iyo Waajibaadka Xafiisyada Hay’adaha ee Dowlad
Goboleedyada Dalka (Delegation of Powers)

. Xafiisyada Hay’adda ee Dowlad-goboleedyada, sida ku xusan Qodobka

5“4, Faqraddiisa 4", waxaa la siinayaa awoodaha iyo waajibaadka lagama
maarmaanka u ah bixinta adeegyada Hay’adda ee heer Dowlad-goboleed
iyo heer Degmo, iyadoo faahfaahintooda lagu nidaaminayo xeer-
nidaamiye.

Adeegga ay bixinayso Hay’addu waxa uu noqonayaa mid isku xiran oo leh
hal saldhig xogeed (central data base), cidkasta oo adeeg Hay’adda uga
baahan sida rugsadaha kala duwan waxay ka soo codsanaysaa xarunta ugu
dhaw ee ay Hay’addu ku leedahay guud ahaan Dalka Soomaaliya waxayna
bixin doonaa khidmadda adeegga uu codsaday.

Maamulka Xafiisyada Hay’adda ee Dowlad-goboleedyada Xubnaha ka ah
DFS waa:
a) Isuduwaha Xafiiska Hav’adda ee Dowlad-

regulatory officer).
b) Saraakiil fataashaad eet h

shaqadaas.
c) Sarkaalka u qaabilsanaha la socoshada waxyeeladda daawada iyo agabka
caafimaadka.

Qodobka 15*¢
Magacaabista Maareeyaha iyo Maareeye Ku-xigeenka Hay’adda

Maareeyaha 1yo Maareeye Ku-xigeenka Hay’adda waxay ku imaanayaan sida
$00 socota:

1. Qofka qabanaya jagada Maareeyaha ama Maareeye Ku-xigeenka Hay’adda
waa in si furan loogu tartamaa, xulistiisana lagu saleeyaa shuruudaha lagama
maarmaanka u ah ee ku xusan Qodobka 16*¢ ee Sharcigan, kadibna qofka ugu
mudan uu Wasiitka Wasaaradda Caafimaadka iyo Daryeelka Bulshada ee
Dowladda Federaalka Soomaaliya hotgeeyaa magacaabistiisa Golaha
Wasiirrada Dowladda Federaalka Soomaaliya si loo ansixiyo.

. Xilka qaadista Maareeyaha iyo Maareeye Ku-xigeenka Hay’adda waxaa loo
marayaa habkii lagu soo magacaabay.

Qodobka 16**
Shuruudaha Maareeyaha iyo Maareeya Ku-xigeenka Hay’adda

Maareeyaha iyo Maareeye Ku-xigeenka Hay’adda waa in ay buuxiyaan
shuruudaha soo socda:

. Waa in uu yahay muwaadin Soomaali ah oo haysta dhalashada
Soomaaliyeed;

. Waa in uusan hore Maxkamad ugu xukumin dambi;

. Waa in uu haystaa shahaaddada cilmiga daawada (Pharmacy or
Pharmaceutical Science), ugu yaraanna leeyahay/leedahay waayo-
aragnimo todoba (7) sano ah oo ku saabsan maamulka iyo nidaaminta
daawada 1yo agabka caafimaadka; ama

. Waa in uu haystaa Shahaaddada Dhaqtarnimada (Medical Doctor) ama
Caafimaadka Dadweynaha (Public Health), isla markaana uu leeyahay

shahaaddo sare oo cilmiga daawada
Pharmaceutical  Scienc

waayo-aragnimo todob:

)

nidaaminta daawada iyo agabka caafimaadka; sama

Waa in uu ahaadaa qof haysta shahaaddo ka baxsan caafimaadka balse uu
diyaariyay postgraduate (pharmaceutical science) leeyahayna khibrad iyo
waayo-aragnimo 7 sanno ah ee la xiriirta maamulka iyo nidaaminta
daawada i1yo agabka caafimaadka.

Qodobka 1724
Waajibaadka Maareeyaha Hay’adda

Waajibaadka maareeyaha hay’addu waa:

Mareeyaha Hay’adda wuxuu ilaaliyaa, sidoo kalena kormeeraa dhammaan
hawlaha Hay’adda, wuxuuna hubiyaa in si wanaagsan loo fuliyay sharciga,
xeerarka, siyaasadda iyo habraacyada ay Hay’adda iyo Goluhu ansixiyeen.

Maareeyaha Hay’adda wuxuu mas™uul ka yahay fulinta go’aannada iyo
tilmaamaha Golaha iyo in uu Wasiitka usoo gudbiyo warbixinnada
hay’adda saddexdii biloodba mar iyo warbixin sanadeedka isagoo
umarinaya Golaha.

Maareeyaha waxuu awood u leeyahay magacaabista, dalacsiinta, iyo isku
badalidda, dhammaan shaqaalaha hay’adda si waafagsan Sharciga
Shaqgalaaha Rayidka Soomaaliyeed.

Maareeyaha Hay’adda wuxuu mas’uul ka yahay hirgelinta dhammaan
hawlaha Hay’adda ay maamusho sida ku cad Sharcigan, wuxuuna u
gudbiyaa Golaha hay’adda.

Mareeyaha Hay’adda ayaa mas’uul ka ah maamulka arrimaha hay’adda oo
ay ku jirto maamulka iyo maareynta shaqaalaha.

Maareeyuhu waa in uu u gutaa awoodaha iyo waajibaadka Hay’adda, sida ku
cad Qodobbada sharcigan.

Maareeyuhu waa in uu fuliyaa miisaaniyaddii Goluhu u ansixiyay Hay’adda
s1 waafagsan qorshe-hawleedka loogu talagalay.

Maareeyuhu wuxuu hay’adda matalayaa marka a
heshiisyo hay’ado kale oo T T W
heshiisyada labo-geesoodl 0

(multilateral) oo heer wasiir ah.

9. Maareeyaha Hay’adda waa Xoghayaha Golaha hay’adda, wuxuuna
sameeyaa dhammaan waajibaadka hay’adda u idmato ama sharciga ama
Goluhu uu faro.

10. Maareeyaha waa in uu diyaariyaa qorshe hawleedka sanadlaha ah iyo
miisaaniyadda hay’adda, una gudbiyaa Golaha, kaddibna hirgaliyaa
qorshihii uu Golahu soo ansixiyay, iyadoo la raacayo hannaanka
miisaaniyadda Dowladda Soomaaliya.

Qodobka 18*¢
Waajibaadka Maareeye ku-xigeenka Hay’adda

1. Maareeya Ku-xigeenku waxa uu gabtaa hawlaha uu wakiisho Maareeyaha
Hay’adda.

)

Waxa uu buuxiyaa xilka Maareeyaha Hay’adda marka uu maqan yahay ama
ay ku timaado caafimaad darro uu xilkiisa la gudan waayo.

Qodobka 19**¢
Aasaasidda Waaxyaha Hay’adda

1. Hay’addu waxay dhisaysaa xafiisyo, waaxyo, gaybo iyo unugyo kale oo

lagama maarmaan u ah fulinta waajibaadkeeda iyo hawlaheeda si hufan.

2. Qaab-dhismeedka iyo shaxda maamulka (organogram) ee Hay’adda, oo ay
ku cad yihiin waajibaadka iyo masuuliyadaha xafiisyadeeda ku yaalla
dowlad-goboleedyada, waaxyaha maamulka ama gaybaha-hoosaad, waxaa
lagu dhisayaa si waafagsan baahiyaha istaraatiijiyadeed iyo kuwa hawlgal
ee shaqada Hay’adda.

Qodobka 20
Magacaabidda Guddiyo Farsamo

Maareeyaha Hay’adda ayaa magacaabaya guddiyo farsamo oo Hay’addu
leedahay, isagoo la tashanaya agaasime waaxeedyada, hadba intii guddi iyo
xubno ee loo baahdo.

Qodobka 21*4
Aasaasidda Guddiga Cabashooyinka

. Hay’addu waxay dhisaysaa Guddiga Cabashooyinka siuu dib u eego ugana

go’aamiyo cabashooyinka ay soo gudbiyaan codsadayaasha ama hay’adaha

la nidaamiyo (regulated) ee ka cabanaya go’aannada maamulka ee
Hay’adda.

. Guddigu Cabashooyinka wuxuu u shaqaynayaa si madaxbannaan,

wuxuuna ka koobnaanayaa xubno kala ah khabiir sharci iyo saddex (3)
xubin 0o uu ku jiro khabiir sharci.

. Hay’addu waxay diyaarinaysaa Xeer-nidaamiye lagu qeexayo habka cabashada

iyo muddada ay qaadanayso.

Go’aannada Maamuul ee hay’adda, waxaa ka furan cabasho si wafaagsan

sharcigaan iyo shuruucda dalka.

Qodobka 22
Miisaaniyadda Hay’adda

. Miisaaniyadda Hay’adda waxaa ay kaimaaneysaa ilahan soo socda:

a) khidmadaha laga qaado adeegga ay bixiso hay’adda, waa in geyb kamid
ah khidmadaas lagu celiyaa hay'adda si shaqada hay’addu u socoto.

b) Miisaaniyadda guud ee dowladda.

c) Dakhliga ay Hay’adda ka hesho deeqa bixiyeyaasha.

Adeegsiga lacagaha Hay’adda waa in la waafajiyaa ujeeddooyinka Sharcigan,

lagana ilaaliyaa in aan loo isticmaalo danaha gaarka ah.

Hay’adda waxay u madax-bannaan tahay maamulka miisaaniyaddeeda
ayadoo raacaysa Sharciga Maamulka Maaliyadda Guud ee Dowladda (PFM
Law).

Qodobka 23*¢
Buugga Xisaabeedka Hay’adda

. Hay’addu waxay yeelanaysaa akoontiyo iyo buug xisaabeed oo sax ah oo

dhamaystiran si waafagsan Nidaamka Maaliyadeed ee Dowladda Federaalka

Soomaaliya.

Buugaagta xisaabaadka iyo

uu hubiyaa markii loo baahdo Xafiiska Hanti-dhawrka Guud ee Qaranka.

. Buugaagta lacag qabashada khidmadda hay’addu ka qaadayso adeegyada
waxaa ay ka imaanayaan Xafiiska Xisaabiyaha Guud ee DFS.

CUTUBKA 3P
QODOBO KALA DUWAN
Qodobka 24
Awoodaha Saraakiisha Fatashaadda Hay’adda

. Hay’addu waxay magacaabaysaa Saraakiil Fatashaad heer Federaal, heer
Maamul-goboleed iyo heer degmo, si loo fuliyo Qodobka 6™, Faqraddiisa
3*d ee Sharcigan.

. Sharcigan waxuu awood buuxda siinayaa Saraakiisha Fatashaada Hay’adda
si ay u gutaan waajibaadkooda iyo shaqooyinkooda lagu qeexay Sharcigan,
iyo xeerarka kale ee Hay’adda.

. Waxay saacad kasta geli karaan goob kasta ee ay aaminsan yihiin in lagu
sameynayo, lagu baakadeynayo, dib-loogu baakadeynayo, lagu gadayo ama
lagu keydinayo daawada iyo agabka caafimaadka kadibna ka soo qaadaan

muunad si ay u hubiyaan tayada si waafaqsan Sharcigan.

. Saraakiisha Fatashaadu waxay hubinayaan shahaaddada oggolaashaha
suuq keenista, rugsadda goobta iyo dhammaan dukumintiga yaala goobta
ganacsiga daawada iyo agabka caatimaadka iyo goobaha laga soo dajiyo, laga
dhoofiyo daawada ama lagu sameeyo ee dalka gudihiisa ah.

. Saraakiisha Fatashaadu waxay furi karaan, baari karaan kartoon kasta ay
ku tuhmaan in ay ku jirto daawada iyo agabka caafimaadka marka la soo
galinayo dalka sida dekadaha iyo garoomada iyo goobaha kale ee loo
asteeyo in wax laga soo dajin karo.

. Saraakiisha Fatashaadu waxay qaban karaan, joojin karaan daawo iyo agab
caafimaad kasta 0o ay u haystaan sabab macquul ah oo lagu tuhmo inay ku
jitaan walxo mamnuuc ah oo xadgudub ku ah Sharcigan.

. Saraakiisha Fatashaadu marka ay helaan caddeymo muujinaya in daawada

iyo agabka caafimaadka ay ku jiraan wax kasoo hotjegdesiarsigan, waxa
° A

ay u gudbinayaan Xeer-ila: jaa
u leh.

. Saraakiisha Fataashaadu waxay awood u leeyihiin in ay xiraan goobtii lagu
helo wax kasoo horjeedo sharcigaan iyaga oo usii maraya hay’adaha
amniga.

. Dhammaan Saraakiisha Fatashaada ee lagu magacaabay Sharcigan waa in
ay raacaan anshaxa iyo asluubta ay dajisay Hay’adda iyo Shuruucda Dalka.

Qodobka 25%¢
Ku-dhigista Sumad ama Calaamadda Daawada (Labelling)

. Daawo kasta waa in si cad loogu qoraa baakaddeeda, weelkeeda, ama
galkeeda, ha ahaato warqad, maro, ama wax kasta oo kale oo ay ku jirto
qoraal geexaya nooca daawada iyo waxa ay tahay.

. Lama soo dhoofin karo, iibin karo, lagumana qaybin karo dalka gudihiisa
daawo ama agab caafimaad aan si cad loogu sumadayn mid ka mid ah
afatka: Soomaali, Ingiriisi, ama Carabi.

. Hay’adda ayaa diyaarinaysa Xeer-nidaamiye soona saaraysa habraac
faahfaahsan oo hagaya shuruudaha ku saabsan weelka, calaamadaynta
(labelling), iyo macluumaadka waajibka ah ee daawada iyo agabka
caafimaadka, si loo hubiyo waafagsanaanta heerarka qaranka iyo kuwa
caalamiga ah.

Qodobka 26*
Mamnuucidda Daawada iyo Agabka Caafimaadka ee Tayadeedu
Hoosayso ama Been-abuurka ah

. Waxaa reebban sameynta, soo dajinta, dhoofinta, bixinta, keydinta,
geybinta iyo iibinta daawada, iyo agabka caafimaadka oo ku guul-dareystay
in ay soo buuxiyaan heerka tayadii laga rabay iyo kuwa been-abuurka ah.

. Hay’addu marka ay hubiso daawada, iyo agabka caafimaadka ee soo buuxin
waayey tayadii laga rabay waa in ay ku qaadaa Sharcigan, waxaana laga
mamnuucayaa in lagu iibiyo suuqa iyo in lagu isticmaalo dalka cidda soo
galisay dalka ama soo sameysay daawada iyo agabka caafimaadka waxaa
lagu qaadayaa si waafagsan Sharcigan iyo Xeer-nidaamiyeyaashiisa.

Qodobka 27
Xaddididda iyo Mamnuucidda Hawlaha Ka Baxsan Baaxadda
Rugsadda

1. Laga billaabo dhaqangalka sharcigan, waxaa mamnuuc ah in shirkad kasta

L.

ama cid kasta ay ku iibiso ama ku shaqeyso daawada iyo agabka

caafimaadka wax ka baxsan baaxadda rugsadda ay haysato, oo ay ku jirto;

a) Soo dejinta, dhoofinta iyo jumladda daawada waxa ay yeelanayaan hal
1rugso.

b) Tafaariigda iyo sameynta daawada mid kasta waxa ay yeelanaysaa rugsad
u gaar ah.

Qof kasta ama shirkad kasta oo ku xadgudubta Faqrada " ee Qodobkan
waxay galaysaa fal-dembiyeed ay ku mutaysanayso xabsi, ganaax, ama
labadaba oo wadajira, iyadoo la tixraacayo Qodobbada Xeerka Ciqaabta
Soomaaliyeed iyo Sharciyada kale ee dalka dhaqangalka ka ah ee la xiriira
ganacsiga ee Dowladda Soomaaliya.

Qodobka 28*4

Dambiyada Ka Dhasha Ka Ganacsiga Sharci-darrada ah ee Daawada

Cid kasta ee ka ganacsata daawada, iyo agabka caatimaadka iyadoo aan
heysanin oggolaashaha suug-keenista wuxuu galay fal-dembiyeed uu ku
mutaysanayo xabsi ama ganaax ama labadaba oo wadajira, iyadoo la
tixraacayo Xeerka Ciqaabta Soomaaliyeed iyo Sharciyada kale ee dalka
dhaqangalka ka ah.

Daawa-yaqaan kasta ee rugsad ganacsiga daawada haysta oo iibiya ama
bixiya daawooyinka la xakameeyo in ka badan tiradii uu qoray dhaqtarka
loo oggol-yahay in uu qoro, wuxuu galayaa fal-dembiyeed oo uu ku
mutaysanayo xabsi ama ganaax ama labadaba oo wadajira, iyadoo la
tixraacayo Qodobbada Xeerka Cigaabta Soomaaliyeed iyo Sharciyada kale ee
dalka dhaqangalka ka ah ee la xitiira ka ganacsiga maandootiyaha ama ku
xadgudubka aadanaha.

Cid kasta ee sameysa been-abuur daawada, iyo agabka caafimaadka sida
barxidda, tayo dhimista iyo sumad ka beddelidda waxay galaysa fal-

badoodaba oo
4500

wadajira, iyadoo la tixraac erka/ &gy
iyo Sharciyada kale ee dall h.

. Ciddii iyadoo oo haysata shatiga daawada, iyo agab caafimaad diida ama is-
hortaagta shaqada saraakiisha kormeerka Hay’adda, si uu uguto
waajibaadkiisa ama u adeegsado awoodihiisa uu siinaayo Sharcigaan,
wuxuu galay fal-dembiyeed uu ku mutaysanayo xabsi ama ganaax ama
labadoodaba oo wadajita, iyadoo la tixraacayo Qodobbada Xeerka
Ciqaabta Soomaaliyeed iyo Sharciyada kale ee dalka dhagangalka ka ah ee
la xiriira ganacsiga.

. Ciddii rugsadeeda daawada ku wareejisa cid kale, wuxuu galaya fal-
dembiyeed uu ku mutaysanayo xabsi ama ganaax ama labadoodaba oo
wadajira, iyadoo la tixraacayo Qodobbada Xeerka Ciqaabta Soomaaliyeed
iyo Sharciyada kale ee dalka dhaqan-galka ka ah.

. Ciddii ku guul dareysata inay u hoggaansato qodobada Sharcigan ama
xeerarka iyo hab-raacyada Hay’adda sameyso wuxuu galay fal-dembiyeed
uu ku mutaysanayo xabsi ama ganaax ama labadoodaba oo wadajira,
iyadoo la tixraacayo Qodobbada Xeerka Cigaabta Soomaaliyeed iyo
Sharciyada kale ee dalka dhagangalka ka ah.

. Ciddii soo dajisa ama dhoofisa daawooyinka la xakameeyo ama xaddi ka
badan intii ay Hay’adda u oggolaata, waxay galaysaa fal-dembiyeed uu ku
mutaysanayo xabsi ama ganaax ama labadoodaba oo wadajira, iyadoo la
tixraacayo Qodobbada Xeerka Ciqaabta Soomaaliyeed iyo Sharciyada kale
ee dalka dhaqangalka ka ah ee la xiriira ka ganacsiga maandooriyaha ama
ku xad-gudubka aadanaha.

Qodobka 29*¢
Dawooyinka Maanka Dooriya iyo Kuwa Dhimirka (Daawooyinka La
Xakameeyo)

. Waxaa reebban soo dajinta, dhoofinta, sameynta, keydinta, qeybinta,
iibinta, bixinta (dispensing) daawooyinka la xakameeyo iyadoo aan
Hay’adda laga haysan oggolaansho u gaar ah daawooyinkaas.

. Shuruudaha lagu bixinayo oggolaanshaha gaarka ah ee loo isticmaalayo
soo dajinta, sameynta, keydinta, qeybinta iyo iibinta daawooyinka la

xakameeyo waxaa lagu qeexayaa xeer-nidaamiye ay sameyneysg Hay’adda,

laguna sheegayo habka oggolaanshaha gaarka ah ee J¢%4
= e
cusbooneysiinayo, lagu gz jinayQ

13.Dhisidda Guddiga Dhexe

. Waxaa reebban in boosto (post office) loo isticmaalo soo dajinta iyo
dhoofinta daawooyinka maanka dooriyo iyo kuwa dhimirka.

. Waxaa reebban soo dajinta, dhoofinta daawooyinka maanka dootiyo iyo
kuwa dhimirka iyadoo la isticmaalayo baakad daawo kale.

. Waxaa reebban bixinta (dispensing), siinta (administering) daawooyinka la
xakameeyo bukaanka marka laga reebo bukaankii haysta warqadda
dhagtarka rukhsadda u haysta in uu qoro daawooyinkan.

. Shuruudaha qorista "warqadda dhaqtarka", bixinta iyo bukaan siinta
daawooyinka la xakameeyo, waa in lagu qeexaa xeernidaamiye ay baahineyso
Hay'adda, kaddib markii ay Wasaaraddu soo-diyaariso.

. Liiska Daawooyinka la xakameeyo oo ku saleysan heerarka ay u kala khatarsan
yihiin (schedule), waa in lagu qeexaa Xeer-nidamaayaha ama hab-raaca ay
Hay’adda sameyneyso.

. Wasaaradda Caafimaadka ee Federaalka Soomaaliya waa in ay soo saartaa
xeer-nidaamiye ku saabsan dhaqtatka qoti kara, daawa-yaqaanka bixin kara
daawooyinka la xakameeyo iyo ilaalinta diiwaanka iyo ka warbixinta la xitiira

daawooyinka la xakameeyo.

. Daawooyinka la xakameeyo iyo qaansheegadkooda, diiwaankooda iyo
warqadda dhakhtarka waa in lagu keydiyaa khasnad ama khaanad bir ah oo la
xeri karo ama qol gaar ah oo furahiisa uu mar walba kujiro gacanta
mihnadlaha (dawo yaqaanka) loo idmaday oo kaliya.

10. Daawooyinka la xakameeyo ee halaabay, dhacday ama la-qabtay waa in meel

gaar ah la dhigaa, kaddibna la burbutiyaa iyadoo la raacayo Sharcigan.

11.Cid kasta oo rugsad u haysata, waa in ay ilaalisaa diiwaanka, una dirtaa

warbixinnada ku saabsan isticmaalka daawooyinka la xakameeyo hayadda,

iyadoo la raacayo habraaca ay hay’addu dajisay.

12.Qodobada shatcigan laga waayo waxaa loo raaci karaa axdiga maandooriyaha

(Narcotic Convention 1961 and its Amended Protocol of 1972) iyo Xeer-

(Narcotic Board), ayada u

nidaamiye tilmaamaya shagadooda iyo xafiisyada ay ka imaanayaan.

14.Hay’adda Daawada iyo Agabka Caafimaadka Soomaaliya ayaa ah cidda
Soomaaliya uga mas’uulka ka ah nidaaminta la xiriirta soo dejinta, dhoofinta,
soo saarista, qaybinta, isticmaalka, qorista, kormeerka iyo xakamaynta
daawooyinka la xakameeyo, si waafaqsan sharcigan, shuruucda dalka iyo
heshiisyada caalamiga ah ee ay Soomaaliya gashay, iyada oo kaashanaysa
hay’adaha awoodda u leh fulinta sharciga.

Qodobka 30*¢
Guddiga Dabagalka iyo Qiimeynta Hay’adda

1. Golaha Hay’adda ayaa soo xulaya xeel-dheerayaal yaqaana nidaamka dabagalka
iyo giimeynta hawlaha la xitiira shaqada hay’adda oo kormeer 1yo giimeyn ku

sameeya Hay’adda, waxaana Magacaabaya Wasiirka Wasaaradda Caafimaadka
JES.

2. Guddiga dabagalka iyo qiimeynta waa in ay u gudbisaa warbixinta wax qabadka
Hay’adda Golaha iyo Wasiirka.

3. Hay’adda waa in ay diyaatisaa warbixinno sanadle ah, una gudbisaa Wasiirka

iyadoo u soo marineysa Golaha.

Qodobka 312
Ilaalinta Xogta Sirta

1. Cidna ma bixin karto xogta Hay’adda ee la xiriirta shaqooyinkeeda ama
arrimaheeda iyadoo loo adeegsanayo awoodaha iyo waajibaadka Hay’adda
siisay si cid kale uga faa’iideysato xogtaas.

2. Cidkasta oo bixisa xogta sitta ah ee hay’adda waxaa laga qaadayaa tallaabo
sharciga waafagsan.

Qodobka 324
Baabi’in

Dhagangalka sharcigan wuxuu baabi’inayaa dhammaan Sharciyada xatiirka la leh
daawada iyo agabka caafimaadka sida: Sharci lambar 9, ee soo baxay 26 Jannaayo.
1989, kuna saabsan Soo Dejinta Daawada iyo Qalabka i
qodobbadiisa.

Qodobka 33
Dhaqangalka Sharcigan

Sharcigan wuxuu dhagangal noqonaya marka uu ansixiyo Baarlamaanka Federaalka
Soomaaliya, uuna saxiixo Madaxweynaha Jamhuuriyadda Federaalka Soomaliya,
isla markaana lagu soo saaro Faafinta Rasmiga ah ee JFS.

